
სტატისტიკის ეროვნული სამსახური (საქსტატი)

 
27.05.2014 

დასაქმება და უმუშევრობა 

2013 წელი (წლიური) 

 

2013 წელს საქართველოში უმუშევრობის დონე 2012 წელთან შედარებით 0.4 

პროცენტული პუნქტით შემცირდა და 14.6 პროცენტი შეადგინა. 

 

2013 წელს ეკონომიკურად აქტიურმა მოსახლეობამ, შრომისუნარიანი ასაკის 

მოსახლეობის (15 წლის და უფროსი ასაკის მოსახლეობა) 66.2 პროცენტი შეადგინა. წინა 

წელთან შედარებით ეკონომიკურად აქტიური მოსახლეობის რაოდენობა 1.2 პროცენტით, 

ხოლო აქტიურობის დონე 0.7 პროცენტული პუნქტით შემცირდა. უმუშევრობის და 

აქტიურობის დონის შემცირებასთან ერთად დაფიქსირდა დასაქმების დონის უმნიშვნელო 

(0.2 პროცენტული პუნქტით) შემცირება. წინა წელთან შედარებით აქტიურობის და 

დასაქმების დონეების შემცირება განაპირობა ქალაქის ტიპის დასახლებებში აღნიშნული 

მაჩვენებლების შემცირებამ, რაც შეეხება სოფლის ტიპის დასახლებებს, მოსახლეობის 

აქტიურობის დონე უცვლელი დარჩა, ხოლო დასაქმების დონე გაიზარდა.  

ტრადიციულად, დასაქმებულებში ჭარბობს თვითდასაქმებულთა წილი. 2013 წელს 

2012 წელთან შედარებით უმნიშვნელოდ შემცირდა როგორც დაქირავებით დასაქმებულთა, 

ასევე თვითდასაქმებულთა რაოდენობა, შესაბამისად 0.7 და 1.0 პროცენტით, რის შედეგადაც 

აღნიშნული თანაფარდობა პრაქტიკულად უცვლელი დარჩა. 

 

უმუშევრობის დონე გაცილებით დაბალია სოფლის მოსახლეობაში, ქალაქის 

მოსახლეობასთან შედარებით. 2013 წელს 2012 წელთან მიმართებაში უმუშევრობის დონის 

თანაბარი კლება დაფიქსირდა როგორც ქალაქის, ასევე სოფლის ტიპის დასახლებებში და 

შესაბამისად 25.6 და 6.5 პროცენტი შეადგინა.  

რაც შეეხება უმუშევრობის დონის მაჩვენებელს რეგიონულ ჭრილში, წინა წელთან 

შედარებით უმუშევრობის დონის ზრდა მხოლოდ აჭარის ა.რ.-ში დაფიქსირდა (1.7 

პროცენტული პუნქტი), თბილისში, სადაც უმუშევრობის დონე ყველაზე მაღალია 

რეგიონებიდან, აღნიშნული მაჩვენებელი უცვლელი დარჩა, ხოლო ქვემო ქართლის 

რეგიონში 3.0 პროცენტული პუნქტით შემცირდა.  

   

  * სამცხე-ჯავახეთი, გურია, მცხეთა-მთიანეთი 

დასაქმებისა და უმუშევრობის მაჩვენებელების სქესობრივ ჭრილში განხილვისას 

აღსანიშნავია, რომ 2013 წელს 2012 წელთან შედარებით ქალებში უმუშევრობის დონე 

შემცირდა 1.5 პროცენტული პუნქტით, ხოლო კაცებში პირიქით 0.4 პროცენტული პუნქტით 

გაიზარდა და შესაბამისად 12.3 და 16.5 პროცენტი შეადგინა. ასევე უნდა აღინიშნოს, რომ 

ტრადიციულად კაცებში უმუშევრობის დონე მაღალია ქალებთან შედარებით. ამის 

ძირითადი მიზეზია ის, რომ დაუსაქმებელი ქალების უმრავლესობა დიასახლისია და 

შესაბამისად, არააქტიური მოსახლეობის კატეგორიას მიეკუთვნება. ქალებში 

წელთან მიმართებაში, პროცენტული პუნქტი

არააქტიურობის დონე თითქმის ორჯერ აღემატება კაცებში ანალოგიურ მაჩვენებელს 

(შესაბამისად 43.2 და 22.7 პროცენტი). ამგვარად, კაცებთან შედარებით ქალებში დაბალია 

როგორც აქტიურობის, ასევე დასაქმების დონე. 

 

2013 წელს 2012 წელთან შედარებით აქტიური ქალების რაოდენობა შემცირდა 2.4 

პროცენტით, ხოლო კაცების - 0.3 პროცენტით. რაც შეეხება აქტიურობის დონეს, ქალებში 

შემცირდა 0.6 პროცენტული პუნქტით, ხოლო კაცებში - 0.9 პროცენტული პუნქტით. აქვე 

უნდა აღინიშნოს, რომ 2012 წელს კაცებში ეკონომიკური აქტიურობის დონემ პიკს მიაღწია 

(78.2%) ბოლო 15 წლის მანძილზე. 

   

2013 წელს 2012 წელთან შედარებით ქალებში დასაქმების დონე 0.3 პროცენტული 

პუნქტით გაიზარდა და ყველაზე მაღალ ნიშნულს (49.8 პროცენტი) მიაღწია ბოლო 9 წლის 

განმავლობაში, ხოლო კაცებში დასაქმების დონე წინა წელთან შედარებით 1.1 პროცენტული 

პუნქტით შემცირდა და 64.5 პროცენტი შეადგინა.  

უმუშევრობის დონის განხილვა ასაკობრივ ჭრილში გვიჩვენებს, რომ 2013 წელს 

უმუშევრობის დონემ ყველაზე მაღალ ნიშნულს 15-19 წლის ასაკობრივ ჯგუფში მიაღწია (43.0 

პროცენტი). უმუშევრობის დონე შემცირებულია 35-39, 40-44, 45-49, 55-59 და 60-64 წლების 

ასაკობრივ ჯგუფებში. ამასთან, უმუშევრობის დონის ყველაზე დიდი ზრდა (6.1 

პროცენტული პუნქტი) დაფიქსირდა 15-19 წლის ასაკობრივ ჯგუფში, ხოლო ყველაზე დიდი 

კლება (2.9 პროცენტული პუნქტი) - 55-59 წლის ასაკობრივ ჯგუფში. 

   

უმუშევრობის დონე ტრადიციულად ყველაზე დაბალია 65+ ასაკობრივ ჯგუფში. ამის 

მიზეზია ის, რომ 65+ საპენსიო ასაკია და მოსახლეობის დიდი ნაწილი არ არის დასაქმებული,  

არ ეძებს სამუშაოს და შესაბამისად, არააქტიური მოსახლეობის კატეგორიას მიეკუთვნება.

 უმუშევრობის დონე ქვეყნების მიხედვით ასახულია ქვემოთ მოცემულ დიაგრამაზე. 

 

 

წყარო: შრომის საერთაშორისო ორგანიზაცია. 

